
3

Qalam
Bilangan  83  Zulkaedah  1376  Jun  1957  70  sen

  

Dr  Burhanuddin  dengan  Komunis

   Dalam  perbincangan  yang  hangat  berlaku  dalam  kongres

kedua  di  Kuala  Lumpur  baharu-baharu  ini,  sebagaimana  yang

diberitakan  dalam  akhbar,  Dr  Burhanuddin  al-Helmy  

Yang  Dipertua  PAS  di  dalam  perbahasannya  mengenai  dengan  pandangan

bahawa  Komunis  janganlah  dipandang  sebagai  musuh

di  antara  lain-lain  berkata  bahawa  “disebabkan  kongres

telah  menerima  dasar-dasar  Islam  sebagai  dasar  Perlembagaan

Persekutuan  Negeri-negeri  Melayu  Merdeka  maka  soal

hendak  menentukan  Komunis  itu  tidaklah  perlu

oleh  kerana  bangsa  dan  negara  telah  menentukan  keislamannya.

Komunis  itu  bangun  adalah  untuk  menundukkan  

faham  penjajahan  dalam  peredaran  roda  masyarakat,  faham

penjajahan  dan  mempunyai  soal  hidup  rakyat

yang  kebendaan.  Kalau  faham  Komunis  membela  nasib

buruh  maka  ia  membela  nasib  buruh  seluruhnya  bukan

kaum  yang  tertentu”.  Seterusnya  ia  meminta  kongres

supaya  tidak  membabit-babitkan  faham  Komunis  dengan

cara  Nazi,  Fascist  dan  lain-lainnya.

   Daripada  ucapan  itu  dapatlah  kita  mengambil  faham  

daripadanya  bahawa  menurut  pendapat  Dr  (PAS-?)  bahawa

dalam  masa  kita  hendak  merebut  kemerdekaan    yang  secukupnya

maka  suatu  tenaga  seperti  tenaga  Komunis  yang

bertujuan  meleburkan  penjajahan  itu  janganlah  dibuat

sebagai  lawan,  harus  dipandang  sebagai

kawan.  Alasannya  ialah  kerana  buat  sementara  ini  tentulah

tenaga  itu  sangat  besar  ertinya  untuk  mengambil

kemerdekaan  itu.

   Jika  dipandang  sekali  imbas  Dr  Burhan

al-Din  dalam  hal  ini  ada  baiknya-  menghendaki  suatu

tenaga  bersama  untuk  menghadapi  suatu  musuh  iaitu

penjajah  di  negeri  ini.  Sesudah  nanti  penjajah  itu  

keluar  baharulah  fahaman  atau  pengertian  atau  langkah-langkah  

Komunis  itu  dihadapi  pula.

   Melihat  kepada  keadaan-keadaan  yang  berlaku  terutamanya  

di  Indonesia,  suburnya  Komunis  di  sana  tidak  

telah  sudi  bekerjasama  dengan  Komunis  beberapa

tahun  lamanya  sebelum  pemilihan  umun  dan  perbuatan

sesudah  itu  memberi  keuntungan  yang  besar  kepada

Komunis  yang  sentiasa  berjalan  tidak  jujur  dan

akhirnya  dengan  kerana  begitu  maka  dengan  sendirinya

kedudukannya  kuat  dan  dapat  mendaktikan  apa-apa  kehendak

mereka  kepada  kerajaan  Indonesia  sehingga  akhirnya,

sendiri  terperanjat  apabila  beruang  merah  itu  sudah  ada

di  hadapan  pintu  rumahnya.  Beruang  merah  itu  sudah  

mengeluarkan  giginya  bukan  sahaja  untuk  menentang

di  Indonesia.  Dengan  tipu  muslihatnya  kedudukannya

bertambah  kuat  dan  kedudukan  umat  Islam  bertambah  lemah.

   Membiarkan  sesuatu  pengertian  seperti  itu  bermaharajalela

di  Semenanjung  Tanah  Melayu  ini-  membiarkan  pengertian

itu  bergerak  dengan  leluasa  bererti  membiarkan  kekuasaan  

itu  akan  menjadi  ganti  penjajah  yang  ada  sekarang-

lebih  ganas  dan  lebih  merbahaya  khususnya  kepada  umat

Islam  di  sini.  Apakah  Dr  Burhanuddin  lupa  dan

melupakan  kedudukan  bagaimana  pemuda-pemuda

mereka  diadun  sebegitu  rupa  sehingga  bukan

sahaja  membelakangkan  agama  tetapi  juga  sudah  keluar  

daripada  agama?

   Kita  masih  menyangka  bahawa  pengertian  Dr

serupa  ini  bukanlah  pengertian  PAS  seluruhnya  dan

sebab  itu  kita  berharap  dewan  pimpinan  PAS  mengadakan  

correction  terhadap  langkah  Dr.  Sekiranya  tidak

maka  harus  umat  Islam  lain  yang  di  luar  daripada  PAS

akan  tidak  mengerti  bagaimana  sebuah  pertubuhan  Islam

seperti  PAS  itu  tidak  tegas  dan  tidak  jitu

perjuangannya  mengikut  ajaran-ajaran  yang  ditunjukkan  oleh

Muhammad  bin  Abdullah  (SAW)  yang  diperintahkan  oleh  Tuhan  

supaya  tegas  kepada  orang-orang   dan  berkasih  sayang

kepada  kaum  Muslimin.  Kalau  di  dalam  perdirian  seperti  ini

PAS  tidak  tegas  bermakna  bahawa  perjuangan  PAS

masih  samar-samar-  meletakkan  musuh  dalam  selimut

sendiri  yang  dalam  suatu  masa  akan  mencekik  kita  dengan

kepada  lingkungan  PAS  untuk  mengikut  ajaran-ajaranTuhan-

tidak  ajaran  yang  masih  dialirkan  dalam  kebangsaan  yang

harus  masih  mendalam  dalam  jiwa  Dr  yang  dahulunya  

sebagai  pemimpin  kebangsaan  dan  sekarang  sebagai

pemimpin  agama.

      *   *   *

      “Komplotan”  dalam  Dewan  Bahasa

   Dewan  Bahasa  dan  Pustaka  tercipta  ialah  daripada

keputusan  Kongres  Bahasa  dan  Persuratan  Melayu  

yang  ketiga  sedikit  haribulan  dahulu.  Keputusan  ini  telah  

diterima  oleh  kerajaan  Persekutuan  Tanah  Melayu  menerusi  

Kementerian  Pelajaran  Dato’  Abdul  Razak.  Orang  yang  pertama

menjadi  Pengarah  Dewan  Bahasa  dan  Pustaka  itu  ialah  

Ungku  Aziz  sendiri  dan  lantikan  itu  adalah  disambut  

dengan  baik  khususnya  oleh  sekalian  keluarga  kongres.

   Salah  satu  harapan  yang  besar  dengan  adanaya  Dewan  Bahasa

dan  Pustaka  itu  tidak  lain  dan  tidak  bukan  ialah

untuk  melancarkan  tujuan-tujuan  supaya  Bahasa  Melayu  menjadi  

bahasa  rasmi  Persekutuan  Tanah  Melayu  dan  sudah

barang  tentu  dalam  pelaksanaan  ini  saluran  yang  akan  berguna

tidak  lain  dan  tidak  bukan  melainkan  Dewan  Bahasa

dan  Pustaka  itu  menyempurnakan  kehendak-kehendak  masyarakat  di  negeri

ini.  Selain  daripada  tugas  tersebut  maka  tidak  dapat  

disembunyikan  pula  hasrat  penduduk-penduduk  negeri  ini  untuk

mencari  jalan  supaya  ada  persamaan  persuratan  di  antara

Semenanjung  Tanah  Melayu  dan  Indonesia  dan  kerana  itu

telah  direka  ejaan  baharu  yang  disampaikan  pula  ke  Indonesia

supaya  perselisihan  pengertian  dalam  tulisan  itu  dapat

disesuaikan  dan  dilaksanakan  dalam  jangka  pendek  di  antara

Tanah  Melayu  dan  Indonesia  menulis  dalam  satu  cara

tulisan.

   Sebab  itu  tugas  Dewan  Bahasa  untuk  menyalurkan  

kehendak-kehendak  kongres  itu  sangat  besar.  Tetapi  malangnya  

bahawa  untuk  melaksanakan  itu,  terutamanya  di  dalam  negara

yang  belum  merdeka  ini,  adalah  sangat  sulit  kerana  banyak

halangan-halangan  yang  timbul  sama  ada  dari  pihak  penjajah  atau

dari  pihak  anak-anak  dagang  terutamanya  unutk  menyatukan  bahasa

dan  persuratan  di  antara  Persekutuan  Tanah  Melayu  dan

Indonesia.


